
ítróttur

André Olsen

Í fleiri ár hevur ungi gøtu­
maðurin, Kaj Leo í Bartals­
stovu verið millum teir mest 
lovandi leikararnar í før­
oysku deildini. Tí kom tað 
ikki óvart á nakran, at Kaj 
Leo undan kappingarbyrjan 
í ár valdi at skifta til norskan 
fótbólt.

Ætlanin var upprunaliga, 
at Kaj Leo undan ársbyrjan 
til kappingarárið í 2013 
skuldi spæla við útlendskum 
felagið. Tá royndarvandi Kaj 
Leo millum annað við einum 
hollendskum felagið, har 
tað var nær við at sáttmáli 
spurdist burturúr.

Í ár bragdaði so hjá Kaj 
Leo í Bartalsstovu, tá hann 
í januar mánaða skrivaði 
undir sáttmála við norska 
felagið Levanger FK. 
Levanger FK er eitt felag, 
ið leikar í triðbestu norsku 
deildini. Í løtuni liggur 
Levanger FK á triðja plássið 
í triðbestu deildini. Tí eru 
útlit fyri, at felagið kann 
flyta upp, tá kappingin endar 
síðst í oktober.

Kaj Leo í Bartalsstovu 
greiðir frá, at hann er væl 
móttikin í nýggja felagnum 
og at hann er follin væl til. 

– Eg eri follin ótrúliga 
væl til í Noregi. Leikararnir, 
nevndin, venjararnir og 
fólk rundanum felagið hava 
tikið í móti mær við opnum 

ørmum. At eg framman­
undan havi familju í 
Levanger og at eg havi dam­
una hjá mær við í Noregi, 
hjálpir eisini væl um. Saman­
umtikið trívist eg sera væl í 
Noregi.

Hevur spælt
allar dystirnar
Tað hevur eisini gingið væl 
á vøllinum hjá Kaj Leo í 
Bartalsstovu í Noregi. Ser­
liga væl gekk tað í byrjanini, 
tá Levanger FK leingi lá á 

fremsta plássinum í deildini. 
Stutt undan summarsteðg­
inum hevur liðið sett býtt 
stig til og tískil eru teir nú á 
3 plássinum í deildini. 

Kaj Leo í Bartalsstovu 
hevur verið á vøllinum allar 

teir 15 dystirnar, ið Levanger 
FK í ár hevur spælt. Afturat 
tí hevur ungi gøtumaðurin 
eisini skotið 4 mál. Kaj Leo 
greiðir frá, at avrikini í 
byrjanini vóru betri enn stutt 
undan summarsteðginum.

– Ítróttarliga hevur gingið 
fínt. Eg havi byrja inni á lið­
num allar dystirnar og tað 
eri eg takksamur fyri. Okk­
ara spælistílur er ikki tann 
typiski norski, við nógvum 
longum bóltum. Vit spæla 
meira tekniskt kendan 
fótbólt og tað hóvar mær 
betur.

– Vit lógu nummar 1 tann 
fyrsta partin av kappingini, 
men hava í seinastuni tapt 
býttar dystir og tískil eru vit 
farnir í summarsteðg á triðja 
plássinum. 

Standa ikki aftanfyri 
nakað føroyskt lið
Undan skiftinum hjá Kaj 
Leo til norskan fótbólt, 
vóru tað fleiri í Føroyum, ið 
settu spurnartekin við, um 
tað var rætt hjá Kaj Leo at 
fara yvir til Noregs at leika 
í triðbestu norsku deildini. 
Orsøkin til at spurningurin 
varð so ofta settur, var tí at 
fólk ikki mettu at triðbesta 
deildin í Noregi er á so nógv 
hægri støðið enn tann besta 
føroyska deildin.

Til munin á Effo-deildini 

fótbóltur

uppá meira
Ungi gøtumaðurin, Kaj Leo Bartalsstovu, sum í fleiri ár var millum 
profilarnir í føroysku deildini skifti í vetur til norskan fótbólt. Har 
spælir Kaj Leo við Levanger FK, ið leikar í triðbestu norsku deildini

Kaj Leo
hevur mót


